
CANTO








Falle quatto carizze amale sulo

Ca de manciare non te pò mancare

Schitto che tu le dinghe no cetrulo

De pettorina te fa satorare, 

De cotene te carreca no mulo

E te dà quanto maie pote aboscare,

E te ietta da suso à la fenestra

Pe fi à lo vurodo, e pe fi a la menestra.



Di ca truove nesciuna vaiassella

De nomme brutto Livia ò Catarina

se chiamma onn’una Cecca, e Iacovella

Meneca, Pretiosa, e Cramosina, 

Vasta, Renza, Grannitia, ed Antonella.

Nomme che ne puoie nhire na cantina,

E di ca me pò dire quarche chiario

Ca songo nomme pueste ncalannario.



O vaiasse lustrissime Segnore

Vuie chiù nmerdate de l’aute perzune,

Vengano adonca pe ve fare nore

Cicco, Cenzullo, Rienzo, e Vecenzone,

E de fauzetto, vascio, e de tenore

Le laude voste co lo colascione

Onn’uno canta onn’uno strilla, e dica

Viato chi vaiassa hà ped’amica.



Cedano donca tutte Baronesse

La Marchesa, e la figlia de lo Duca

E quanta songo chiù gran Precepesse, 

Nulla de lloro sarrà maie che luca, `

De le vostre bellizze vaiassesse

Vestale mastro Granne, ò mastro Luca, `

Facciano tutto chello zò che sanno

Ca maie vaiasse commo à vuie saranno.




Che

